
yanglushitsü mulunga lir: Putin

China Masters: Kidambi Srikanth
quarterfinals-i iogo

Dimapur, Rongjui/Sept. 03
(TYO): Naga Students'
Federation (NSF)-i Vande
Mataram anema longkak aitba
nung mera ka agisema Nagaland
nung par kübok aliba tentet aser
institutions tem dang parnok
sentong nung Angh Nand
Kishore Yadav mejaoktsü
totuyuba agütsüogo.

State sorkari NSF dang
longkak aitba anentsü asoshi
ajungshiaka parnoki Nagaland
Legislative Assembly gate nung
anogo ananü buba timi lungkak
aita aruba tembangdang
Brehostibarnü iba totuyuba ya
agütsü.

NSF tir Mteisuding Heraang
aser tatong tir Vimeyiekho Vitso
nati federation indang office
nung osangbener den jembidang
iba telemtetba sangdong aser ibai
"next phase of agitation" nung
shilem ka lir ta ashi.

Parnoki kaket rejutem, par
federating units aser subordinate
bodies tem dang sentong kecha
nunga angh mejaoktsü totuyuba
agüja liasü.

Iba totuyuba ya angh dak
jurila tenük yokba masü saka
protocol nung shilem ka ama
angh-i sentong balala nung
adenba mapang Vande Mataram
ya atemer, aser iba yongji

Vande Mataram mechi NSF-i sen-
tong nung Angh mejaoktsü tuyur

telemtetba ya agi, ta Mteisuding-
i jangjatsü.

"Angh koleni odir, protocol
nung aliba ama Vande Mataram
ya atemer, anungji pa mejaokba
ajanga dang iba ken matemtsü
mesüra matentsü," ta pai ashi.

NSF-isa lokti tentet aser kin
teloktem dang angh mejaoktsü
mepishia metetdaktsü aser angh
dang iba mapa ya pa
mezüngmeshiba ama
mebilemdaktsüner ta ashi.

Vande Mataram atemba
mesüra atenba anema state
sorkari Assembly nung pangzüng
mesüra bill ka magizük tashi iba
ken o nung atsüanem makai
longkak aittsü, ta NSF-i ashi.

Mteisuding-i ashiba agi, state
sorkari Parliamentary Affairs
Minister KG Kenye ajanga NSF
dangi shidi ka züluba nung
"complications and limitations"
indang shia lir aser state sorkari
iba ken o ya legal tsütsü
asadangtsü atema luden ka
tentetogo ta federation dang
shiogo.

Ajisüaka NSF-i sorkar indang
kuli magizüker aser Nagaland
nung aliba nüburtem nem
tashiyim amshia Vande Mataram
tendaktsütsüba ya tim masü,
kechiaser ken nung tamangba
yimsü amshia lir ta parnoki ashi.

Sorkar mapa inyaker itasen ka dak tali agizükba bushisüngsang tenzükogo
Kohima, Rongjui/Sept. 03
(TYO): Sorkar mapa inyaker
itasen aser pension sen ka dak
ta li  agizüker  ta  temulung
melemi  a liba
bushisüngdangtsü atema
Nagaland Home department-i
Special Investigation Team
(SIT) ka tentetogo aser iba
ama tim masüba yimya amshia
itasen agizüker ta temulung
melemi nisung 1,000 dak tema
lir.

14th Nagaland Legislative
Assembly indang Session toku
buba nung Advisor Kuzholuzo
Nienu-i  Naga land Pol ice
personnel temi itasen agizükba
indang asüngdangba  nung
Brehostibarnü Deputy Chief
Minister  and Minis ter- in-
charge of Home, Yanthungo
Patton-i langzüdang iba ya
ashi.

Nisung 1,000 dak tema
itasen mesüra pension ana-na
agizüker  ta  temulung
melemtetba sülen Inspector
Genera l of  Pol ice
(Intelligence) tekolak sür SIT
ya tentet, ta Patton-i ashi.

Temulung melemi aliba ya
Pol ice depa r tment nungi

kisüng masü  saka  sorka r
depar tments  50  shi  nung
inyaker  dena  l ir  ta  pa i
jangjatsü.

Bushisüngdang tembangba
sülen ang itasen ana mesüra
tali agizüker tejangja metettsü,
ta minister-i ashi.

Nagaland nung e-Pay
system amshi tenzükba sülen
itasen agizükba ya Personnel
Informa tion Management
System (PIMS) kisüngi
jangja r,  ta  tezü luba  nung
telangzüba agütsüba ajanga
ashi.   Naga land Pol ice
personnel itasen agütsüba ya
'sanctioned strength of posts'
nung shidak lir ta sorkari ashi.

Department-i telangzüba
agütsüba nung temulung asüba
lemsatepdang Nienu-i Home
depar tment dang i ta sen
mesüra pension ka dak tali
agizükba nung aibelena alirtem
anema mera tesashitiba agitsü
ajungmesoa liasü.

Pai aibelener service nungi
jendoktsü, merenshitsü aser
tanaben sorkar  mapa
meinyaktettsüsa mera aginung
ajungtsü aser iba ama inyakba
ajanga tarutsü nung aibelen

masütsü ta ashi.
Nienu-i Police recruitment

policy yanglushitsü ayongzük
aser digital technology aser
artificial intelligence ajanga
temelenshi bener  a ruaka
Nagaland nung recruitment
system tejen maneni amshir,
ta ashi.

Pai lower-level personnel
a tema  'non-promot iona l
grades' tenzük nung ajungtsü
ta ashi.

Advisor- i Police
department dang transfer aser
pos ting pol icy ta jungba
amshi tsü ayongzük a ser
police system tashi itshitsü
a tema  iba  ama la  pol icy
nüngdaker ta ashi.

Health and Family Welfare
department indang transfer
aser posting policy tatishitsü
amshia  Pol ice depa rtment
nunga  iba mesükba ozüng
amshinung ajungtsü ta ashi.

Home department-i ozüng
alema mapa inyakba, tashiyim
agi sen meshiba aser mozü
shibelenba anema  r araba
atema pelar saka ano tajungba
akümtsü teinyaktsü aika lir, ta
Nienu-isa ashi.

Nagaland sorkari pension mapa-
ren digitise asütsü inyaker: CM Rio

Kohima, Rongjui/Sept. 03
(TYO): Pension aser tanga
retirement benefits menuba
asadangtsü atema Nagaland
sorkari committee ka tentetogo
aser pension maparen digitise
asütsü atema inyaktar, ta Chief
Minister Neiphiu Rio-i
Brehostibarnü Assembly nung
ashi.

Pension, gratuity, GPF/NPS
aser tanga retirement benefits
tanen makai menuba atema MLA
Nuklutoshi-i asüngdangba
langzüdang, iba tebilemtsü ya
shilem kar inyakyim shidak
meinyakba aser pension papers
aser nüngdakba documents
agütsütsü atema mapa nungi
anisüngzük angur nem inyakyim
abensa mesayuba ajanga lir, ta
Rio-i ashi.

Department temi provisional
release orders menur agütsüba
ajanga menur, koba ajanga no-
demand certificates angutsü
menur. Department kari pension
papers tem bendena atar külemi
Accountant General office-i
yoker, aser ajiakia menudaktsür,
ta ashi.

Tang amshiba ozüng nung,
teyari ajak mapang shidak nung
agütsütsü mechi mapa inyaker
anisüngzük angutsü ita trok lia
pension papertem Accountant
General office atongtsü shia lir,
ta CM Rio-i ashi.

GPF tatemangba agizükba
nunga menur, kechiaser
proposals ya administration
indang level aika ajanger aser
mapang ka-ka documents
mabensaba mechi meyiptsür ta
ashi.

Committee-i item tebilemtsü
asadangtsü aser inyakyim
menuba aser aibelenba ajemtsü
atema digitise asütsü atema
inyaktsü, ta CM-i ashi.

Pension ya küm aika nübur
tenzükba ajanga aadenba lir aser
aji agütsütsü menuba ajanga
mapa nungi anisüngzüker tem
timtem ajurur, ta Nuklutoshi-i
shia liasü.

Nagaland Legislative Assembly nung FNTA Bill agizükogo
Kohima, Rongjui/Sept. 03
(TYO): Brehostibarnü Nagaland
Legislative Assembly nung
züngsem ajaki mulunga Frontier
Nagaland Territorial Authority
(FNTA) Bill, 2026 agizükogo,
koba Deputy Chief Minister
Yanthungo Patton-i benoka liasü
aser Chief Minister Neiphiu Rio-
i Eastern Nagaland nüburtemi
mapang talangka nungi aginüa
aliba asangsang akumtsü asoshi
tongtipang mera ka lir ta ashi.

Iba Bill yagi sorkar inyakyim
decentralise asütsü, nüburtemi
shilem agiba tashi itshitsü aser
region nung terenlok maparen
tekeraba nung inyaktsü nükjidong
nung Eastern Nagaland nung
districts trok - Tuensang, Mon,
Longleng, Kiphire, Noklak aser
Shamator - ayimbanga FNTA
kumtettsü melar.

House nung tatsü-talang
asadanga jembir iba ozüng ya
'voice vote' ajanga agizüka liasü
aser party balala nungi züngsem
temi pela agizük aser FNTA ya
Nagaland nung tongtipang shilem
ka alitsü ta ashi.

Jembishinü tembanga,
Government of India, Government
of Nagaland aser Eastern Nagaland
Peoples' Organisation (ENPO)
tsüngta February 5, 2026 nü
Memorandum of Agreement
(MoA) zülutepba sülen tanen

makai shisa agitepa aruba ajanga
iba legislation ya renem, ta Rio-i
ashi.

Eastern Nagaland nung nübu
aser ali rongsen peria liaka puti
otsü aser alinük mechi State nung
tanga tesemtem memenepi aruba
terenlok tsütsü tawa adoka aliba
shibangtsü state sorkari
temulungtetba nung lir ta pai ashi.

Assembly nung March ita
benokba FNTA Bill mezüngbuba
nung legislative tashi dak
sendakba ozüngtem
jangjashitsütsü Ministry of Home
Affairs (MHA) ajanga
asüngdangba sülen thinentsüsa
akum, ta Rio-i ashi. ENPO aser
Eastern Nagaland Legislators'
Union (ENLU)-ia MoA tali
tajungba nung asadangtsü
asüngdanga liasü.

Draft Bill yanglushir July 16
nü MHA nem agütsü. Iba sülen
Centre-i Ministry of Law and
Justice den shisa agitepa
asadanger ENPO den
sensaksema  FNTA tashi dak
sendakba indang temelenshi
ajitetba tem lemsatep ta ashi.

Item temelenshi ya ENPO den
August 25 nü jembi aser State
Cabinet-i asadangba sülen final
Bill ya Assembly nung benoktsü
agizüka liasü.

FNTA ya Nagaland telungzük
nung  "unique self-governing

Territorial Authority" ka lir aser
ibai Eastern Nagaland nüburtem
loktiliba, rongsenketzüng,
shisaluyim, sobaliba aser
oshioben nung parnoki jangraba
ama inyakdaktsütsü tebilemba
nung lir, ta CM Rio-i ashi.

Authority-i grassroots nung
nüngdakba ama par kübok aliba
departments aser subjects atema
annual plan yanglutsü asoshi par
sasem 'planning and finance
mechanisms' alitsü, ta pai ashi.

Nütsüng yongsük aser alinük
tasazük nung ajemdaker State
sorkari FNTA nem senotsü
lemzüktsütsü aser Centre-i
region nung ki o jen aser terenlok
maparen atema Special
Development Grants agütsütsü.

Eastern Nagaland nung
terenlok maparen nüngdaka aliba
asadanger MoA kübok special
development package sen 5,000
crore agütsütsü aliba nungi tali
kumdakja tajemba agia sen
10,000 crore agütsütsü State
sorkari Centre dang mepishiogo,
ta Rio-i metetdaktsü.

FNTA ya administrative
mechanism ka ama
mangatettsüla saka nübur anasai
sorkar inyakyim aser terenlok
bener aotsü, metokmeperi nung
apu alatsü aser rongsenketzüng
tekeraba nung indaktsütsü asoshi
lir ta angatettsüla.

Chief Minister Neiphiu Rio

Kohima, Rongjui/September
3 (TYO): District Education
Officer (DEO), Kohima-i
ayongzüka Capital Convention
Centre, New Secretariat nung
Kohima District Teachers'
Award Ceremony 2026
Brehostibarnü agiogo.

District kübok school balala
nungi tangar dang nungi alakteta
bendanga agüja tenzükba
tesayurtem tushitsü atema iba
sentong ayongzüka agiogo.

Sentong nung Dr. Pritpal
Kaur, IPS, DIGP (CID), Police
Headquarters, Kohima alakteta
jaoker liasü. O jembiba mapang
lai, lanurtem anitetba, parnok

dang yimyayimpong tajung
sayuba aser lokti atema
tamendakdak yangerba nung
teyari agütsüba atema
tesayurtem nem tenüngsang
agüja liasü.

Sentong ya GHS Phezoucha
nungi Neisalhoukhono lenisüba
nung agi aser Sr. SDEO, Kohima
Imtisangla-i sarasadema liasü.
Sentong nungsa District
Education Officer, Kohima Emilo
Patton-i lokti pela agizükba o
jembi, Regimental School, 4th
NAP, Thizama nungi
kaketshirtem aser GHS Bayavü
nungi Rangbey Khoubve nungeri
ken tena liasü.

Tesayurtem atema sangro
ka GHS Chandmari nungi
Tongchingsangla-i azüng aser
St. Luke School-i tesayurtem
nem tetushi agüja liasü.

Maneni sentong nung
Kohima District Teacher's
Award 2026 tesayur pezü nem
agüja liasü.

Award angurtem:
Dr. Kikruneinuo Kuotsu -

Graduate Teacher (GT), GHS
Chandmari

Khriengusano Peseyie -
Assistant Teacher (Tenyidie),
Baptist Mission School, Jotsoma

Akali Aye - Headmistress,
Regimental School, 4th NAP,
Thizama

Thejazelie Tase - Graduate
Teacher (GT), GHS Nerhema
Model.

Award agizükertem tenüng
nung o jembiba mapang Akali
Aye-i, parnok mapa reprangteta
tushiba aser parnok career
tepeyong nongita yariba atema
department aser school tem
dang kanga pelaba lemsatep.

Sentong ya SDEO,
Chiephobozou Visasielie Suhu-
i tepela o jembir tembanga
liasü.

Kohima nung District Teachers' Award sentong agi
Dimapur, Rongjui/
September 3 (TYO):
Mokokchung Additional Deputy
Commissioner Atsungba
Walling-i, Department of Posts'
Postal Life Insurance (PLI) and
Rural Postal Life Insurance
(RPLI) scheme indang
metetdaktsüogo.

Tang state sorkar kübok
tinyakdak alirtem nübu amshia
item social security scheme tem
ya district ajunga nung atsülanga
aotsü nükjidong nung iba
sentong tenzükogo.

Item insurance scheme tem
yagi low premium aser bonus
rates tajung agüja secure life
coverage agütsür. Rural Postal
Life Insurance (RPLI) yagi sen
10,000 nungi lakh 10 tashi
agütsür, aser Postal Life
Insurance (PLI) yagi sen 10,000
nungi lakh 50 tashi agütsür.

Tang Nagaland nung
Department of Posts kübok post
office 402 inyaksangshidar aser
item yagi state nung kinük nung
aliba tesemtem dena ayimjema
banking, insurance, aser
nüburtem dak rangloker

yangluba service balala
agütsüdar.

Item welfare scheme tem ya
takokba tashi nisung timba tonga
bener otsütsü atema department-
i, PLI aser RPLI business agitsü
asoshi "Other Departmental
Employee (ODE)" ta nüngja
agütsür sales force category
tasen ka tenzüktsüogo. Iba
inyakyim kübok state sorkar
employee temi  ODE sales agent
tem ama züngoksemtettsü aser
financial incentives tajung
aazüktettsü.

Kasa sangdong ajanga
ADC-i, Mokokchung district
kübok sorkar department aser
office ajak dang iba shilem
agitsü atema Tehsil aser Block
level nungi department mesüra
office shia-i temulunger
employee kaka nominate asütsü
mepeshia metetdaktsüogo.

Iba telungjem ajanga
insurance scheme tem ya
yimdak yimtsüng nung alirtem
timba tonga bener otsütettsü
aser  sorkar nükla "Viksit
Bharat" nongita  yar itet tsü
imlar.

Mkg ADC-i PLI aser RPLI
scheme tem indang metetdaktsü

6 Buba Mokokchung District Village Development Board Association asoshi ketdangpurtem
shimteta parnok asoshi Tsüngremer lenisüba meshizüka Rev.Imti-i sarasademtsüdang
tangokba noksa.

M o ko kc hung , R o ng j u i /
September 03(TYO):
Nagaland nung Village
Development Board(VDB)
inyakyim nung takok ngua aotsü
lenmang kanga dang sadem
sadema lir, kechiaser Naga
nungeri pei yimtsüng  kanga
dang meimer aser pei yimtsüng
asoshibo kanga dang temelung
agüja inyakba sobaliba tajung lir,
anungji VDB Secretary aser
Village Council Chairman-i iba
maongkaji agia yimtsüng nung
terenlok mapa inyakangta  5
Buba Mokokchung District
VDB Association General
Conference Mokokchung Yim
Community Hall nung akadang
tetushi tejaoker Mokokchung
Deputy Commissioner Ajit
Kumar Verma IAS-i jembidang
ashi.

Yimtsüng renloktsü asoshi
VDB-ji kangasa tongtipang lir,
anungji VDB nung dena alir ajaki
pei yim terenlok asoshi tajungtiba
nung inyaktsüla aser ibaji ajanga
Mokokchung district renlokba
nung shilem tulu agir asütsü aser
aji ajanga asen Naga lima
ajungkettsüta Mkg.D.C-isa
adenshia aliba VDB Secretary,
VDB züngsem aser Council

Chairman-tem ayongzüka jembi.
Paisa VDB ajanga yimtsüng

nung School,Anganwadi aser
Health Centre junga alitsü asoshi
nentaka inyaktsülaina jagi
nüburtem anisüngzüka alitsü ta
ashi.Yimtsüng terenlok asohi
VDB nung tetsüra shimoktsüla
aser parnok nem tongti shilem
agidaktsütsülata paisa shisem.

Kasa sentong nungsa
Alakteta jaoker DRDA Mkg.
Project Director Imyapangla-ia
Rural Development aser
yimtsüng terenlok asoshi VDB
ajanga mapa jenti inyaktettsü
tasatem lemsatepba den
yimtsüng ka asoshi VDB
inyakyim tongtipangtem
lemsatepa adenshia alirtem
ajungmeso.

Tsüngremer lenisüba jazüka
Mokokchung Baptist
ArogoPastor Rev.Imti-i
sarasademer sentong tenzük
M D V D B A
Tir.Wb.Chutensangba,Village
Council Chairman Mokokchung
Wb.Mapuyanger aser Village
Council Chairman Nokpu
Wb.Shashimeren Walling
parnokia shilem agia jembiba den
LimaOnen Kichu-i ken tajung ka
tena sentong nung adener

ajungmeso aser osangtem agiba
mapang agi aser ketdangpur
tasentem shimteta parnok asoshi
sarasadem mapang agi aser
MDVDBA Kimen Wb.Wati
Kichu-i tenüngsang agüja
sarasademer sentong tembang.

Iba mungdang nung 6 Buba
Mokokchung District Village
Development Board Association
asoshi ketdangpurtem yamai
shimteta liasü
1. President- Bendang Walling

(Yimchalu) Kubolong Block
2. Vice President- Imtiyanger

(Küpza) Ongpangkong North
3. General Secretary-

Obangonen Jamir
(Mongsenyimti) Chuchu
Block

4. Asst.General Secretary-
Imchayanger (Changdang)
Longchem Block

5. Finance Secretary-Imtimar
(Liroyim) Changtongya Block

6. Finance Committee.
1)Supongsashi (Longjang)

Kubolong Block
2)Imtitemsü (Meküli)

Ongpangkong South
7. Treasurer- Wati Kichu

(Mokokchung) Ongpangkong
North.

Mokokchung nung VDB pur inti mungdang aka

Dimapur, Rongjui/
September 3 (TYO):
Directorate of Employment,
Skill Development &
Entrepreneurship (DoESDE),
Government of Nagaland-i,
2026-28 cycle atema IndiaSkills
Nagaland Skill Competition
2026-27 amenoktsüogo.

Iba ya küm ana nung khen
agiba national tetoktepba ka lir,
koba Ministry of Skill
Development &
Entrepreneurship (MSDE),
Government of India-i
ayongzüker aser state 28 aser
union territories 8 nung National
Skill Development Corporation-
i benoka inyaker.

Iba tetoktepba ya Nagaland
nung aliba lanurtem sempet
jangjateta parnok anitettsü aser
parnok sempet state, regional,
national, aser international
jenjang nung sayutsü atema
sabang ka agütsütsü nükjidong
nung ayongzüker.

Temsüa alirtem skill 17 nung
tokteptsü atema tenüng
züngoksemtsü jaokogo. Iba
tetoktepba nung shilem agitsü
atema taah kecha magitsü.

State jenjang nung iba
tetoktepba ya item skill tem nung

agitsü:
1. Fashion Technology
2. Bakery
3. Electrical Installations
4. Beauty Therapy
5. Cooking
6. Graphic Design Technology
7. Hairdressing
8. Hotel Reception
9. Mobile Applications

Development
10. Health and Social Care
11. Restaurant Service
12. Additive Manufacturing
13. Floristry
14. Retail Sales
15. CNC Milling
16. Welding
17. CNC Turning

Tetoktepba nung shilem
agitsüpurtem ya 2006 küm
January 1 nü mesüra iba sülen
asortem asütsüla. Parnok
tenüng züngoksemtsü atema
Aadhar number kechi südir
süaka agitsü aser tenüng
züngoksemtsü asoshi taah
kecha magitsü. Tenüng
züngoksemtsü atema
tatembangbuba anogoji 2026
küm September 16 nü asütsü.

Registration Link: https://
www.skillindiadigital.gov.in/
home.

DoESDE-i India Skills Nagaland
Skill Competition ayonger

Senayangba Government Higher Secondary School (GHSS),
Ungma nung Septemeber 2 nü Special Intensive Revision (SIR)
exercise dak rangloker Systematic Voters Education and
Electoral Participation (SVEEP) awareness sentong agiba
mapang ketdangsürtem aser kaketshirtem tangokba noksa
nung angur.

https://
http://www.skillindiadigital.gov.in/

India-i Nepal nung tzümetsüng agi raksatsüba school ka süshitsütsü

New Delhi, September 03, 2026: Brihostibarnü Parliament House nung linük tatong Tir, CP
Radhakrishnan-i Seychelles National Assembly Speaker, Azarel Ernesta den senden
amendang tangokba noksa nung angur.

New Delhi, September 03
(Agencies): India-i Nepal
kübok Bidur nung tzümetsüng
agi raksatsüba Tribhuvan
Trishuli Secondary School
süshitsütsü nangzükogo.

August 26, 2026 nü ajungben
tzümetsüng lendong atalokba
mapang iba school nung
azünger kaketshir 900 shi
kümzük liasü aser kaketshir 600
shi len tom nung nokdangba
ajanga kümzüka liasü.

Indian ambassador to Nepal,
Naveen Srivastava-i iba school
nung principal Rajendra Dawadi
Mongolbarnü ajurua liasü.

Srivastava-i, principal
Dawadi-i mapang shidak nung

telemtetba tajung agia inyakba
ajanga kaketshir 1,600 dak tali
kümzükogo, ta metetdaktsü.

Iba lendong atalokba
mapang school campus nung
aliba kaketshir 900 aienshidakja
liasü aser bus nung school-i
tarudak kaketshir 600 len tom
nung nokdanga liasü.

Bodhbarnü osangbenertem
den jembidang Dawadi-i, "India-
i yaritsü nangzükba aser iba ama
mapang ka nung onok nungitba
atema pelar. Class tanaben
asentenshir tenzüktsü merangba
mapang ka nung iba
tenangzükba ajanga school nem
teimla agütsüogo. School kiojen
ajak raksatsüogo, anungji

kaketshirtem tanaben class
takdangi anir arutsüji onok
atema tongtibangtiba," ta
metetdaktsü.

Iba school nung takdang 18
liasü aser iba kiojen ya asemben
amentepa asüba liasü. School
bus ana dang anünga lir. Iba
lendong nung non-teaching
staff ka aser secondary tesayur
ka samar tang tashi mangur.

Tribhuvan Trishuli Secondary
School ya 1951 küm amenok
aser iba school design asüsangji
India nunger engineer K I Singh
liasü. K I Singh ya shidakbabo
Trishuli Hydro Project atema
Nepal-i aoba liasü.

Tesülen India-i India-Nepal
Development Cooperation
kübok school building tasen ka
atema Nepal nunger sen crore
2.5 agüja liasü.

New Delhi, September 03
(Agencies): Union road
transport minister Nitin Gadkari-
i state sorkar ajak dang bike taxi
melatsü mepishiogo.

Sentong ka nung jembidang
Gadkari-i, state ajaki bike taxis
melatsüla, kechiyong ibaji
ajanga nisung crore 8-i mapa
maongka angutsü, ta
metetdaktsü.

Paisa, Motor Vehicles Act
yanglushia traffic ozüng alema
inyakertem driving licence
thinentsütsü, ta metetdaktsü.

Gadkari-i, "Suraksha"
program kübok gari anishirtem
aser kiojen asürtem nem
medical tests tajungtiba
agütsütsü, kechiyong gari
lendong mataloktsü atema gari
anishirtem temang anema
alitsüji kanga tongtibang, ta
metetdaktsü.

Passenger tem atema bike
taxis melatsüla; ibaji ajanga
yimtsüngtem nung alirtem aikati
mapa maongka angutsü,
ajisüaka state karibo bike taxis
memelar, ta pai metetdaktsü.

September 03, 2026 nü Chennai nung Tamil Nadu Chief
Minister, Joseph Vijay-i state Legislative Assembly senden
nung jembidang tangokba noksa nung angur.

Nitin Gadkari-i state sorkar ajak
dang 'bike taxi' melatsü mepishir

DEBTS RECOVERY TRIBUNAL GUWAHATI
Suwarna Bhawan, House No. 12, New Town Path,

Near Hanuman Mandir, G.S. Road, Ulubari, Guwahati- 781007 (Assam)
Case No.: OA / 323 / 2026

Summons under sub-section (4) of section 19 of the Act, read with sub-
rule (2A) of rule 5 of the Debt Recovery Tribunal (Procedure) Rules, 1993.

Exh. No. 6412
BANK OF BARODA

- VS -
M/S.  TRIUNE  ENTERPRISES  &  Anr.

To,
(1)  M/S.   TRIUNE   ENTERPRISES
A Proprietorship Firm Represented by its Proprietor i .e. Mr. Caleb Shiwoto
Shohe, Son of Late Hewoto Sumi, Having its Office at House No. 46B, B Khel,
4th Mile, Diphupar, Dimapur, Nagaland- 797112.
(2)  MR.  CALEB  SHIWOTO  SHOHE
Son of Late Hewoto Sumi, Proprietor of M/s. Triune Enterprises and Resident
of No. 46B, B Khel, 4th Mile, Diphupar, Dimapur, Nagaland- 797112.

JAOKER
10-08-2026 anogo nung Presiding Officer / Registrar matsüngdang
OA / 323 / 2026 benoka liasü.
Rs. 45,89,500.01 sentsüh alangzüktsü atema iba Act kübok section
19(4) application nung ajemdaker na anema (OA) benoka Hon'ble
Tribunal-i jaoker/ notice agütsür (application den documents
copies densema lir).
Iba Act nung section 19 kübok sub-section (4) nung ajemdaker
defendants dang teküboklen aliba tetuyuba agütsür:-
(i) Iba case defend asürtemi tajaba agütsüba sülen anogo semer
nü tsüngda relief asoshi mepishibaji kechiba magütsütsüla, iba
kuliji sayutsü metetdaktsür;
(ii) Original application nung serial number 3A kübok applicant-
i shia aliba kiojen aser assets dak alia tanga kiojen aser assets
sangdongtsüla;
(iii) Original application nung serial number 3A kübok shia aliba
kiojen aser assets ayoktsü mesüra item kiojen atema
inyaksangshitsü memelar;
(iv) Security interest atema inyaksangshiba dak alaka Tribunal
dang nungi jelia temelaba magii original application nung serial
number 3A nung shia aliba kiojen mesüra tanga assets ayoktsü,
lease asütsü mesüra tanga kecha inyaksangshi masütsüla;
(v) Ordinary business ajanga secured assets mesüra tanga assets
aser kiojen nungi yokzükba senji security interest soita aliba bank
mesüra financial institut ions indang account nung deposit
asütsüla.
Nü dang tezüluba nung sangdong applicant nem agütsütsü tuyur
aser 18-09-2026 anogo nung anepdang 10:30 ako nung Registrar
matsüngdangi arutsü tuyur, yamaji meinyakra application ji
angadangtsü aser na meliaka telemtetba agitsü.
Paper Book atema iba Url nung reprangang: https://
cis.drt.gov.in/drtlive/paperbook.php?ri=2026457500605
13.08.2026 anogo nung tsünglanglen kü meyongnem den iba
Tribunal indang seal agütsür.

Registrar I/C
Debts Recovery Tribunal, Guwahati

DEBTS RECOVERY TRIBUNAL GUWAHATI
Suwarna Bhawan, House No. 12, New Town Path,

Near Hanuman Mandir, G.S. Road, Ulubari, Guwahati- 781007 (Assam)
Case No.: OA / 341 / 2026

Summons under sub-section (4) of section 19 of the Act, read with sub-
rule (2A) of rule 5 of the Debt Recovery Tribunal (Procedure) Rules, 1993.

Exh. No. 6424
BANK OF BARODA

- VS -
M/S.  VILO  ENTERPRISE  &  Anr.

To,
(1)  M/S.  VILO  ENTERPRISE
A proprietorship firm Represented by its Proprietor i.e. Mary Sumi, Daughter
of Late Hewoto Sumi, Office at: House No. 46, 4th Mile, Diphupar A, Dimapur,
Nagaland- 797115.
(2)  MARY SUMI
Daughter of Late Hewoto Sumi, Proprietor of M/s. Vilo Enterprise, Resident of
House No. 46, 4th Mile, Diphupar A, Dimapur, Nagaland- 797115.

JAOKER
13-08-2026 anogo nung Presiding Officer /  Registrar
matsüngdang OA / 341 / 2026 benoka liasü.
Rs. 1,05,64,851.25 sentsüh alangzüktsü atema iba Act kübok
section 19(4) application nung ajemdaker na anema (OA) benoka
Hon'ble Tribunal-i jaoker/ notice agütsür (appl icat ion den
documents copies densema lir).
Iba Act nung section 19 kübok sub-section (4) nung ajemdaker
defendants dang teküboklen aliba tetuyuba agütsür:-
(i) Iba case defend asürtemi tajaba agütsüba sülen anogo semer
nü tsüngda relief asoshi mepishibaji kechiba magütsütsüla, iba
kuliji sayutsü metetdaktsür;
(ii) Original application nung serial number 3A kübok applicant-
i shia aliba kiojen aser assets dak alia tanga kiojen aser assets
sangdongtsüla;
(iii) Original application nung serial number 3A kübok shia aliba
kiojen aser assets ayoktsü mesüra item kiojen atema
inyaksangshitsü memelar;
(iv) Security interest atema inyaksangshiba dak alaka Tribunal
dang nungi jelia temelaba magii original application nung serial
number 3A nung shia aliba kiojen mesüra tanga assets ayoktsü,
lease asütsü mesüra tanga kecha inyaksangshi masütsüla;
(v) Ordinary business ajanga secured assets mesüra tanga assets
aser kiojen nungi yokzükba senji security interest soita aliba bank
mesüra financial institut ions indang account nung deposit
asütsüla.
Nü dang tezüluba nung sangdong applicant nem agütsütsü tuyur
aser 22.09.2026 anogo nung anepdang 10:30 ako nung Registrar
matsüngdangi arutsü tuyur, yamaji meinyakra application ji
angadangtsü aser na meliaka telemtetba agitsü.
Paper Book atema iba Url nung reprangang: https://
cis.drt.gov.in/drtlive/paperbook.php?ri=2026467260615
17.08.2026 anogo nung tsünglanglen kü meyongnem den iba
Tribunal indang seal agütsür.

Registrar I/C
Debts Recovery Tribunal, Guwahati

New Delhi, Rongjui/September 03 (Agencies):
Brihostibarnü External Affairs Minister, S Jaishankar-i,
Russia-Ukraine rara anentsü atema India-i yaritsü melunga
dang lir, ta metetdaktsü.

Ukraine yimtiba, Kyiv nung osangbenertem den
jembidang Jaishankar-i, "India-i yaritsüsa asü nunga, yimya
mashie ka ajanga yaritsü melunga lir," ta ashi.

September 3-5 anogotem nung Jaishankar-i Ukraine
aser Poland na semdanger. Russia-i Ukraine amakba sülen
tang mezüng Jaishankar-i Kyiv semdanger. Pai Poland
Deputy Prime Minister Radoslaw Sikorski den-a senden
amentsü. Anogo ishika tejaklen Bishkek nung SCO senden
amenba mapang Russia Tir, Vladimir Putin den jurila senden
ka amendang Ato kilonser Narendra Modi-i Ukraine-Russia
rara anentsü mapang tongogo, ta metetdakja liasü.

Russia-Ukraine rara anentsü
atema India-i yaritsü: S Jaishankar

https://
https://

Tatem anogo !

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Rüjep agi akümba tenemtem tarensena oa aliba
tenem tulu aser talang, Himalaya nung
Langtang Lirung ta ajaba tenem kolak ka nungi

tenzüka rüjep agi akümba lung tongshi ama, rüjep long
tulu aser talang  meküpzüka laoba agi awatzüng tzüim
ama küma atsüngden aser iba tzü atsüngdenbaji ali agi
makok pokdanga tzümetsüng kümer ayimba ajungben
lendongji Nepal nung nisung aika asoshi tatem anogo
aruba mapang liasü. Ibai August 26, 2026 anepdang 8:30
ako shi tanurtema school nung aliba mapang aser
nisungtem pei pei mapa tenzüka inyakba mapang liasü.
Atangji, Himalaya tenemtsüng len nungi rüjep agi tzü
kümer tzümetsüng alubaji terabo jelia metetdaktsü saka
aika asoshi iba osangji menur liasü. Aji oda, tenem kolak
nungi yimdong tiyong ajanga tzümetsüng alubaji onsara
tetsübutsüka liasü. Iba tzümetsüng tsüngdang nungi
tetsüng agi ajener aika mejenbutet ponger odaktsü aser
gari nungi ajenertema aika mejenbu gari nungji mener
ponger odaktsü. Tanü iba yimobilem zülu tashi nung
Nepal sepaitemi anir teyarir aser tebushirtemi nisung
11,993 taküm kümzüktetogo aser tasümang 1250
ngutetogo aser ano nisung 4000 dak tali mengui
bushitepdagi. Iba tzümetsüng lendong ataloker, joko, tanü
agi anogo ternü buba ajunger, anungji anogo ter tashi
nung manguba taküm aser temangjibo angutsü teimla
makai kümogo. Item taküm samar mangurtem rongnungji
Nepali nunger dang masü saka bendangertema 583 tashi
lir. Aji oda, anogo ti-tuku tashi bushir temanga mangu
nungji, kinungertemi pei kinunger aser adianutem asoshi
asü pila sentong agi tenzükogo. Taküm den takaba ajak
samar, temanga mangu ser, asüpila sentong agitsübaji
temulung ashitsüka lir. Aji oda, tasür ka süogo, saka ano
ajungben tzümetsüng lendong nungi kümzükertemjia
anarongdena pei temang kümzüktetba dak alaka taliba
ki dena maka küma ponger ao nungji, parnok aika
talidaka maka timtemdagi. Parnok asoshi süoshi, yipten
sü, chiyongtsü aser mozü nüngdaker. Ibayongji, India
dena alima tesem balala nungi parnok asoshi nüngdakba
teyari tapu balala yoka yaritepdagi. Nepal ya takar lima
masü aser küm talangka yimten yimsüsüba nunga
ochimashi agi alima merenloktet timtema aruba sülen,
taküm 2026 küm March ita nungiang lanurtemi
government tasen kümer yimten bener aoba mapang ka
iba lendong ya ataloker. Atangji, lanurtemi aniba Nepal
government dak temulung lemteta alima kintemi
yaritepdagi aser kasa teyariji lokti aser kija kibongtem
nungia tenlaba angashir. Iba tzümetsüng lendong nung
taküm samar mangurtem amadoktsübaji mapang
talangka agitsü aser taküm mesamai kümzükertema ano
tanaben kiojen yanglua pei taküm aser kibong
kümtetshitsübaji küm aika agitsü. Tang Nepal nung
atalokba tzümetsüng lendong yagi Nepali nungertem
dang masü saka asenoka dena kanga kümdangshitsü
nüngdaker, kechiyong alima tatsükba akümba ajanga
lendong ataloktsüba nungibo shinga jenbua mali., Aji
oda, alima tatsük akümba agi rüjep agi akümba
tenemtem yangsaa aoer aser idangji menoknok teradang
anok nung tang Langtang Lirung nung rüjep tongshitem
laoba amai laoadoker aser item jagi tzümetsüng küma,
tang Nepal nung atalokbaji dang masü, nisungtem aliba
asetkong karbo atsüngbangdagi. Iba ama lendongji dang
masü saka alima tatsükba akümdang tzünglu tali arua
tzümetsüng dang masü saka nisung alidak tenem agi
lenden küma anentsü lendong ataloktsüa ana nung lir.
Item lendong nungi asenok kümzüktettsüsa asenoki alima
mekongdaktsüba mapa nung akok tashi shilem agitsüla
aser asenok kiojen yanglua alidaka kanga kümdanga
alitsübaji asenok ajak asoshi kanga tongtibang kümogo.

(Yashi adok nungi...)
TETSÜR NURA AGI ASÜBA:-Tetsür ka tanur mesoteti
südokra,pakti tejen ka nung longer bener oa endoktsü aser yimerji
anogo asem menen mong korepba amongtsü, kecha mapa
meinyaktsü, aser anogo asemnübuba nung potiri süngkhumpong
nung yim meshitetba tenla tenlatsü aser pezünübuba nungang
yimer ajak akialu tasentsü saka shibai tama süngkhumpong
lapoktsü aji  ashibang anungji tama tasener mali asü.

Nisung kar tzü nung araksetra iba tesem nungji rema
yutsütsü,nisung kar keyi agi ngusetra mangji pushia arem nungji
rema yutsütsü, nisung kar longren nung tsükseta süra mangji
pushia idakji rema yutsü, nisung kar Arür-süra, tsükchri lepzüka
ora mangji pushia bener arua yimer aremba leper nung masü saka
parnokji balaka nung mangji pakti nung longer süngtong nung
alenlokasa yutsütsü ta yamaji benshia aru, kechiaser tsürabur
mapang kanga ashibanga aser anemponga aru. Saka tanü asüng
yimya  tasüba yim masü saka masütsüyim nung asüba ajak
yimdaki bener arur aser tashibang melie yimya agi asüba den
kecha mebendangi benshia arur, saka tsürabur mapangbo itemji
kanga ashibang.

Tetsür kati  tanur ka sor tebu  meshitetra iba tanurji ASANGCHI
ta ajatsü aser pa aser laji tain akümdang pur metemer malir,
kulemi chi sema chiyunger malir aser kulemi ayiper malir aser pa
kolak ku sütoktsür malir,anungji ku sabangertang alir, anungji
nisung kar ku sakbanger senzüa lira asangchi kolak amani tasa
metizüktsü.Tsürabur mapangbo Parnokji yimden yimli nung
maniok aser Arogo nunga magir ta yamaji  ashibanga benshia aru.

Tanur kar tebubo jangjar ser nung tebui kidang maniket
sodaktsü, item dangji kitachir ta, lendang chir ta ajar, tebui par
kidangi maniket kechiaser kidang shidakba kinungtsü yua lir, saka
tebui lendang lenmang nung kar nem bendaktsüba, itemji kita
chir lir, parnokjia tsürabur mapangbo yimden-yimli nung mamshie
aru aser Arogo nunga tongtibang nungbo mamshi. Aser tebui par
kidang maniket kechiaser kidang chichiba chirnurtem  atsüngtoker
ta ashibanga kidang maniket, yamaji ashibanga aru.

ARAKI ASÜBA. Ara tetezüji temenen, ajungben shilumanem
atalokra par kidangi Ara  aket tasa jembi, anungji kodang Araki ta
südir kidangi temenen aketba nokdangtsü asoshi külemkejaba
aser itemji tapu pezü lir. (1) Tatemzüki aoba. Nisung kar talangka
koroka chi nanga mechiyonge alir aser aki-alui moteter, anungji
kidang alirtem jembiteper Arasener mesüra temezünger ka ajatsü
aser Miyong  toktanga mesüra Am shizükdanga shirangba tiaji
asüngdangtsü, idangji temezünger jagi Miyong mesüra am
shizükiba nung kechi toyudir aji rateta ashitsü, Alu nung temeneni
sota lir, mesüra süngbeni aodang ilenji temeneni sota lir ta ashitsü,
anungji ilen jagi TATEMZÜKI aotsü atemzüktsü, tatemzük tetezüji
atemzüka ayuba. Iba tekülem jagibo shirangbaji tera jungtoa
akümdang kibung nung alir ajak aotsü, tangar kata manitsü, saka
shiba Anpong asütsü paji Arasener jagi toteta ashitsü kechiaser
arasener jagi am shizükdang Anpong asütsü tenung ka tetshia
Merenba anpong südini? Ajia  memelunger süra Taliba südini?
Paji molungera anungji pa Anpong shia atang ta Araseneri Am
nungji asütettsütsü anungji paji Anpong ser Tatemzükjagi aotsü.
Ibaji aotsü asoshi kibung nung alir apunina meshiteta atatsü aser
shiba Ambong asütsü paa Anembonga atatsü aser tatemzükjagi
aotsü.

(Maneni asüng adok nung...)

TSÜRAPOR  MAPANG ANEMPONG
MAPAREN

~ M.Meren Ex. Pastor Ungma

Na metetsang
O  Kibuba, nai ni bushi aser ni metet

T. Ken. 139:1.
Ruth Phelps-i ashir, kü tenüng zülur, kü

indang office table  nung yua lir aser iba jagi
kü tenüng shibar shiteter. Saka parnoki kü
tenüng metetbaji ni ji shitakba shibar shitettsü
asü? Ni  azünga aliba mapang kaküt azüngtsü
ni jangrar-a ta metet asü? Mesüra kü lanuwa
ni kongi asemer tajung ka-a ta metet asü?

Kü tenüng metetba dak alak, ni shibar
parnoki ashitsü ajak agi "La to yamajiang
asütsü akoka" ta dang shitettsü. Saka
Tsüngremi bo ni shibar, tajung-tamajung ajak
tejangja shiteter. Tsüngremi  Kü tenüng
metet, kü telong temolung taroktiba ajak
metet aser yamaji pai ni meimer.

Ne tenüng züluba table nung liang, teli, Ya
nai metetang, nisungtemi na metetba tang
nungi Tsüngremi tajungtiba meteta l ir.
Tsüngremi teti dang, nü sempet aser tashi
mait ajak asoshi aria bilemdar aser na
meimer.

Pakistan nung Tsüngrem atalaba ken o nung Khristan ana apu

August 11, 2026 nü Faisalabad, Pakistan nung National Minorities Day anogomong nung
Khristantem densema nütsüng ajema alirtemi takhangba agüja longkak aitdang tangokba
noksa nung angur.

September 03,  2026:
Pakistan nung Tsüngrem
atalaba ken o nung tai tonglokja
Khristan ana puogo; ka August
11 nü apu aser ka August 29
nü apu.

Lahore yimti nung arrshi
küm 26 Samuel Arif-i ainkar
Muhammad aser pa kinüngtsü,
Aisha na anema jembiogo, ta
Muslim nunger kari pa nem tai
tongloktsüba nung ajemdaker
August 29 nü police-i pa apu.

Muhammad Umair Alam
Khan-i, "Tai tonglokja alisangi
ozü ja la  ana dang,  pai
pungmang nung ainkar
Muhammad ajuru aser pa dang
tetsür ana denji kibong kümang
ta tuyu, ta ashi. Iba dak alia pai
ainkar aser pa kinüngtsü, Aisha
na anema jembi," ta
metetdaktsü.

Iba nungji ajemdaker police-i
Pakistan Penal Code kübok Arrla
295-C nung ajemdaker Samuel
Arif anema ken o benok.

HARDS Pakistan telok
nungi Sohail Habil-ibo,
mangyangtsü atema kari
Samuel Arif nem tai tongloktsü
asütsüa akok, ta metetdaktsü.

Ano August 11 nüa police-i

Gujranwala District nung arrshi
küm 30, Amir Masih apu.

Amir Masih-i social media
nung Yisu Khrista aser ainkar
Muhammad na medemdanga
video ka prokshi, ta pa nem tai
tongloktsüba nung ajemdaker
pa apu.

Pastor kati, Masih'er kibong
züngsemtem kümzüktsü atema
police-i mejangjaba tesem kati
anir  ao aser Masih bo
Gujranwala District Prison
nung puoka lir, ta metetdaktsü.

"Masih kibong kümogo saka
tanur kata sosema mali. Iba
dak alia  par kibong dak
sendakba osang kecha mali," ta
pastor-isa metetdaktsü.

August 29 nü Human Rights
Focus Pakistan (HRFP)-i
ketdangsertem dang Masih
anema benoka aliba ken oji
jungjunga bushisüngdangtsüla
aser pa kibong züngsemtem
nem security agütsütsüla, ta
takhangba agütsü.

HRFP-isa, Pakistan nung
nütsüng ajema aliba
tamangertemi National
Minorities Day amongba anogo
nung police-i Masih apu, ta
metetdaktsü.

Muslim nunger asemi,
Masih-i Islam yimsü aser
Khristan yimsü na
medemdangba ajanga Islam
yimsü amangertem melung
yirutsüogo, ta metetdakja liasü.

HRFP-isa, "Tai tonglokja ken
o benokbaji aibelenba kuli masü,
anungji iba ken o ya jungjunga
bushisüngdangtsüla," ta
takhangba agütsü.

Maish nem tai tonglokja
apuba sülen iba tesem nungji alir
Khristan kibong aika tetsübu
nung jenshiogo, ta HRFP-i
metetdaktsü.

Taküm July 8 anogo nung
ang sorkar ketdangsertemi
Parliamentary committee ka
dang, tesüiba küm pezü
tsüngda Pakistan kübok
province pezü nung Tsüngrem
atalaba ken o 333 benoka liasü,
ajisüaka item ken o teimbaka
tiyazü nung tai tonglokja
benokba ken otem liasü, ta
metetdakja liasü.

Tang alima nung
Khristantem alitsü atema linük
tamajungtiba 50 rongnung
Pakistan ya jenjang 8buba nung
lir (Open Doors 2026 World
Watch List).

September 03,  2026:
Venezuela nung Khristan putir
ka küm pongu tashi tepuokdak
reshikangshia aruba sülen tawa
chiokogo.

Bishop Dr Jylman Red
Jurado Farfįn ya 2021 küm July
30 nü pua liasü. Kiralongraba,
ozüng alema inyakba aser linük
tashi meitdaktsütsüsa
asalentong tamajung yangluba
nung pai shilem agi, ta pa nem
tai tonglokja pa apu.

Christ ian Solidarity
Worldwide (CSW)-i, "Ken o
angadanga aruba mapang nung
Bishop Jurado Farfįn anema
tim mesüi inyak; pa anema
benokba ken oji ita ter tashi
anendaka liasü, iba sülen küm
ana tashi ken o angadanga
aruba sülen ano ken oji
anendaka ayu. Iba mapang
nungji 'pai aibelenogo' ta
asütsüsa kuli kecha magütsüteti
liasü," ta metetdaktsü.

Taküm June ita nung Jurado
temang kanga mejungi aküm;
pa pneumonia agi shirangba
den külemi azü saaktsütetba
densema temang nung timtem
aika adok.

Tesüsa August 14 nü pa
densema tepuokdak lir nisung
80 chiok.

Bishop Jurado Farfįn-i pa
tepuokdak küm pongu aliba

mapang nung pa kanga
reshikangshia  liasü, ta
metetdaktsü.

Pa temesüla temezüng
atsütettsü aser electric current
amshia reshikangshi, ta pai
metetdaktsü.

CSW Director of Advocacy
& Americas Team Leader,
Anna Lee Stangl-i, "Pa
mezüngyongi tepuokdak
mepuoktsüla liasü. Pa
reshikangshibaji onoki sashia
aitsür, iba denji külemi
ketdangsertemi pa nem medical
teyari shidak magütsübaji onoki
aitsür," ta metetdaktsü.

"Tangbo pa chiokogo,
anungji pa tekeraba nung
aneptsü atema onoki
sarasademtsür.  Venezuela
sorkari yimsü lenirtem anema
inyakba ya anentsüla," ta
Stangl-isa metetdaktsü.

September 03,  2026:
Chhattisgarh nung Khristan
kibong kati Hindu yimsü dangi
tanaben meyipba sentong 'Ghar
Wapsi'  nung adentsü
memelungba agi Hindu yimsü
alia amanger telok kati par
kibong amak.

July 2 anepdang 8:00 ako
nung Bisahu Dhruv, Mansa
Gawde aser Phoolsingh
Gawde nunger leniba nung
Hindu nunger noklang ka shi
Kamal Sinha'er kidangi oa pa
dang Hindu yimsü dangi
tanaben meyipba 'Ghar Wapsi'
nung adentsü rongshi, ajisüaka
Sinha-i memelung. Ibayongji
lokti jagi Sinha'er  kilem
raksatsü.

Sinha-i, "Kilem raksatsüba
ajanga tzünglu agi tsük rizünga
aliba ajak raksatsüogo," ta ashi.

Parnoki Sinha dang ner
kibong züngsem ajaki Khristan
yimsü toktsütsüla, ta takhangba
agüja amokmerena liasü.

Dhruv-i Sinha dang,
"Nenoki Khristan yimsü
agizükba ajanga yimtsüng
raksatsür aser Hindu nunger

tsüngremtem mezüngmeshir.
Nenok yangi malitsüla. Nenoki
tanga yimsü benshir aser tanga
Tsüngrem ka külemer, anungji
yimtsüng toktsür oadokang. Alu
ayimtsü atema onoki
memelatsü, ner ki raksatsütsü
aser  a jak meindoktsü," ta
metetdakja liasü.

Hindu nungertemi
amokmerena rongshiba ajanga
Sinha'er  kibongi dokan
shibangtsüsa aküm. Iba dak
alia yimdaklirtemi par kibong
tzü supply aser electricity
connection ajak katitsüogo.

Mapang shia Chhattisgarh
nung Khristantem yimdak nungi
meindoker. Taküm küm kija
nunga Khristan kibong noklang
aika yimtsüngtem nungi
meindokba sülen anasa aliba
arem balala nung jenoka lidar.

Tang India nung anti
conversion ozüng benoka aliba
state 13 rongnung Chhattisgarh
state-a densema lir. Anti-
conversion ozüng tim masüba
nung amshia Khristantem
amokmerener aser Khristantem
nem tai tonglokja apur.

Venezuela nung putir ka tepuokdak nungi chiokogo

Chhattisgarh nung Hindu
nungertemi Khristan kibong ka amak

Bishop Dr Jylman Red Jurado
Farfán

Changtongya Town Baptist Arogo
P.O. Changtongya, 798613, Mokokchung: Nagaland India.

E-mail: ctbaoffice19@gmail.com
Changtongya Town the 3rd September 2026

ARUA DENANG TEMOATSU AGIANG
Changtongya Town Baptist Arogo ajanga Yisu temeim salem

abener. Changtongya Town Baptist Arogoi Revival arur küm tenem
(50) ajungbamung Revival sentong ka 11th -13th September, 2026
nung ayongzüka lir. Anungji Changtongya Town Baptist Arogopur
bendanglen alirtem , anükapang aser Changtongya Town nung lir
aor  ajak iba sentong nung arua temoatsü agitsü Arogoi
sarasadema atar.  Tanendak aser apokatsü pei sasa anepalutsü.

Sd/-
(REV. TEMSHI PASTOR)

Changtongya Town Baptist Arogo

mailto:ctbaoffice19@gmail.com

AO OSHI ANGAZÜKDAK:
TANÜ ANGAZÜKTSÜBA OJANG

Züzük
(v) pongdang mesüra marok nungi tzü agizük ( pour water from
container)
* Tzü ayuba chipo nungi tzü züzüka ajem.
Züzür
(adj) temulung magütsü, meküümdang (carefree,nonchalant)
* Asenok tsüraburtem aika kibong khuret maben züzür alir.

Agartala, Rongjui/
September 3 (Agencies):
Tripura nung Bangladesh den
arrtsü kilometer 856 aliba nungi
km 805.99 bo yinzü amshia
atsübangogo, ta state Home
Department-i Assembly nung
metetdaktsü.

Tipra Motha MLA Ranjit
Debbarma-i arrtsü nung atsü
atsüba indang asüngdangba
sülen osang tejangja tezüluba
nung agüja liasü. MLA Ranjit-
isa koba tesem nungsa atsü
matsüi ali aser mapa tembanga
inyaktsü atema kechi jenjang
agidar, iba indang asüngdanga
liasü.

Department-i ashiba agi,

state kübok tesem balala nung
atsü matsübangi lir ta
metetdaktsü. Atsü matsüi aliba
tesemtem rongnung South
Tripura nung Belonia;
Longtharai Valley, Kamalpur,
Ambassa aser Dhalai nung
Gandacherra; North Tripura
nung Khowai aser Sepahijala
district nung Sonamura
densema densema lir.

State sorkari iba ken o ya
Centre den aiben jembiogo aser
arrtsü nung atsü matsübangi
aliba tesemtem ya memonoi
takaratiba nung atsübangtsü
asoshi mepeshia
metetdaktsüogo, ta department-
i ashi.

Kuli balala ajanga item
tesemtem nung tang tashi atsü
matsübangteti lir. Kulittem
rongnung atsü atsütsüba tesem
ya longrenlongpang aser ayong
asüba ajanga aser Border
Guard Bangladesh (BGB)-i
tashishiba agütsüba ajanga atsü
matsütetba densema lir. Ano
atsü atsütsü asoshi nonglokja
aliba agency temi
menomeyanga minyakba ya-a
kuli ka lir.

Iba international arrtsü nung
ano kilometer 50 shi matsübangi
lir, aser iba ajanga Tripura nung
arrtsü aser security kanga junga
achaayangtsü asoshi
tetsükdaktsü adoka arudar.

Tripura nung Bangladesh den arrtsü km 805.99 bo atsübangogo

LANGTSÜNGLEN :
1. Temesen, 2. Raksa, 3. Aon,
4. Aso, 6. Nile, 9. Alizüng,
10. Omen, 11. Lemta, 13. Ola,
14. Kin.

TIPLEN :

1. Tesangra, 5. Mungo, 7. Kisen,

8. Salem, 12. Semki, 14. Kilem,

15. Kensü, 16. Sangpang.

TIPLEN
1. Nüji masü - (4)
3. Techinütsüka - (6)
7. Aketa shirangba - (5)
8. Pi - (6)
9. Amena - (5)
10. Kinü - (5)
11.  Tanang masü - (5)
13. Lenmang - (6)
15. Nübo tedi - (5)
16. Tuoshi - (6)
17. Shiruru apuba temenatsü - (4)

LANGTSÜNGLEN

1. Jila tulu - (5)

2. Sarasademdang tembang - (4)

4. Tarutsü indang ashirtem - (6)

5. Alia - (5)

6. Mojing - (5)

9. Tai inyakba metet - (5)

10. Medemer chijiba - (6)

11. Tatokba / Amadok - (5)

12. Anüngdang masü - (5)

14. Jabaso masü - (4)

1 2 3 4 5

6 7

8

9

10

11 12

13 14

15

16 17

GOVERNMENT OF NAGALAND
DIRECTORATE OF HEALTH & FAMILY WELFARE

NAGALAND: KOHIMA.
No.DHFW-16/NVBDCP/DRB/2026/5907-910/ Dt, Kohima, the 2ndSept 2026

O R D E R
As per the advertisement Order No.DHFW-16/NVBDCP/DRB/2026/4938-41 Dated, Kohima the 17th

July' 2026 and Government approval Order No.HFW(A)12/170/2022/440 Dated, Kohima the 27th August'
2026, the name and roll no's of the selected candidates of Surveillance Worker (SW) are hereby given
on merit basis.

Sl. No NAME ROLL. NO REMARKS
1 Shri. NeimezoTachu 113
2 Shri. SenkamerenSanglir 214
3 Shri. A. PangngamKonyak 261
4 Smti. Nyunying K. Konyak 139
5 Smti. Martha Wangsu 1132 BT (Konyak)

All selected candidates are to submit 'Letter of Acceptance' at the Directorate of Health & Family
Welfare, Kohima within 10 (ten) days from the issue of this order. Failing to do so, the applicant will
be treated as not intending to accept the post.

Sd/-
DR. MERENINLA SENLEM

Principal Director
Directorate of Health & Family Welfare

Nagaland: Kohima.

Imphal, Rongjui/September 3
(Agencies): Manipur nung
temesepba mozü shibelenertem
meita aoba mapang taoba ghonda
36 tsüngda tetsür ka densema
nisung pezü puogo, aser parnok
ket nungi temesepba mozü sen
crore 10 alang puogo.

Ketdangsürtemi Brehostibarnü
sangdong ka ajanga ashiba agi,
district police, Central Reserve
Police Force (CRPF) aser Assam
Rifles nunger longjemer Jiribam
nung meita aoba sentong ka
benoka inyaka liasü. Osang
tejangja angazükba sülen iba team
yagi Makha Basti nung truck ka
sota bushisüngdanga liasü.

Bushisüngdangba sülen iba
gari nung brown sugar aser heroin
seret 10.8 bena aliba nguteta liasü,
koba ketdangsürtemi ashiba agi,
gari kilem nung mima bener liasü.
Gari anisang ya Assam kübok
Cachar nung alir Azahar Hussain
ta jangjaogo aser pa puogo.

Tanga meita aoba sentong ka
nung Chandel District Police-i

arishi küm 37 tain Hatneichong
puogo, shiba Tengnoupal district
kübok Saluk tesem nungi lir.
Police-i la ket nungi brown sugar
soap case trok nung bena aliba
ngutetogo.

Kasa mapang nung
itangitertemi nungi osang tejangja
angazükba sülen Imphal East
commandos aser 28 Assam
Rifles na longjemer meita aoba
mapang Thoubal district kübok
Thoubal Phoudel tesem nung
temesepba mozü ayoker ana
puogo.

Police temi pua aliba nisung
ana ya Akoijam Sushil Meitei (43)
aser Thoiba Nameirakpam (31)
ta jangjaogo. Security personnel
temi tena ket nungi cannabis
(ganja) seret 22.4 aser mobile
phone ana pua liasü.

Sepaitemi pua alir parnok
pezüprongla anema temzüng
ozüng dak ajemdaker ken o
benokogo aser parnok apuba
tesem police station tem nem
bendanga agütsüogo.

Manipur nung sen crore 10
alang temesepba mozü apu

Guwahati, Rongjui/
September 3 (Agencies):
Congress-i September 3 nü
sangdong ka ajanga Akhil
Gogoi-i aniba Raijor Dal den
pilaba metetdaktsüogo. Raijor
Dal puri inyakyim anema aiben
inyaksangshir ta Congress-isa
shisem.

Assam Pradesh Congress
Committee (APCC) tir aser
Lok Sabha Deputy Leader of
Opposition Gaurav Gogoi
tetuyuba nung iba telemtetba ya
agiogo. Iba sülen APCC
General Secretary
(Organisation) Ramanna
Baruah-i iba telemtetba agiba
osang sangdonga liasü.

Congress-i ashiba agi, Raijor
Dal densema regional aser Left
party tem longjemdaktsütsü

atema taoba Lok Sabha aser
Assembly election magi
tsüngda iba alliance yanglua
liasü.

Ajisüaka party-i ashiba agi,
Raijor Dal lenirtemi parnok
longjemer aliba mapanga
Congress lenirtem aiben aija
aruogo. Party-isa, Raijor Dal
puri opposition bloc nung aliba
tanga party lenirtem anema
tamendakdak makai taitsüba
balala agüja aruogo, ta ashi.

Congress-i ashiba agi, iba
amala jenjang agiba ajanga
alliance tamendakdak
anokshitsür aser Raijor Dal den
longjemer inyaktsü atema kecha
nüngdak makai akümer.

Taoba anogo ishika party ana
kati ka aitsütepa aruba sülen
tang iba telemtetba ya agiogo.

Deobarnü APCC-i, Akhil
Gogoi-i o mashi mashi jembiba
aitsüogo aser opposition alliance
inyakyim anema inyakba asoshi
Raijor Dal lenir ya aitsüogo.

Osang benertem den
sensaksemba mapang Assam
Pradesh Mahila Congress tir
Mira Borthakur aser APCC
Media and Communication
Department chairman
Bedabrat Bora nati yimden
yimsüsüba nung Gogoi
inyakyim ashishi aser sorkar
agent ka ama inyakba atema
pa aitsü.

Congress lenirtemi ashiba
agi, Congress-i teyari agütsüba
ajanga Gogoi ya Sivasagar
constituency nungi takok angu
aser party-i teyari magütsüra
pai takok monguteti lila.

Assam: Congress aser Raijor Dal na pilaogo

Nepal-China tzümetsüng lendong nung asür 1,270 alemogo

Date of Admission :- 10th and11thSeptember 2026. Classes will commence
on  15th September 2026. Successful candidates must report for admission along
with Original Documents (HSLC & HSSLC Admit Card, Marksheets etc.). Admission
will not be entertained in absence of the said documents. Further, if any candidates
fail to take the admission on the above mentioned date, it will be treated as non-
acceptance.

Sd/-
(DR.KUOKEHEBI GWIRIE)

Director
A.H. & Veterinary Services

Nagaland, Kohima

GOVERNMENT OF NAGALAND
DIRECTORATE OF ANIMAL HUSBANDRY & VETERINARY SERVICES

NAGALAND : KOHIMA
NO.VET/EXTN/VFA/2026-27/ /Dated Kma, the       Sept' 2026

DECLARATION OF RESULT FOR 30th BATCH VFA TRAINING
The Department of A.H. & Veterinary Services has conducted  examination for

selection of the candidates to undergo 30th batch VFA Training during 2026-28. Basing
on the marks obtained from Written and Oral interview, the following candidates have
been declared as selected to undergo the said course at VFATI Medziphema.

Office of the
LONGJANG MEDEMSANGER PUTU MENDEN

PO Impur B.PO Longjang, Mokokçhung Nagaland
(Longjang Village Council)

TENÜNGSANG AGÜTSÜR
Longjang Medemsanger Putu Menden ajanga,
1. Dr. Micheal Imti Dy Director Vet. and Animal Husbandry

Department nungi Governor  award   anguba,
2. Mr. Akangmar Longkumer ajanga Department of Agriculture

(ATMA) Horticulture nungi Excellence Certificate anguba.
3. Shri. Kangabam Rajenkumar Sing GT, GHS Longjang,

Teacher's Award anguba.
Longjang nem aser Longjang nübur nem konang

nüngsang tajung bener arutsü nung parnok nem aküm aser
tenüngsang tulu agütsür. Nenok mapa aser sempet tajung
tarutsü nung tali moajang ta Longjang  Putu Menden
Sarasadem.

Sd/-
N. Temjen Aier

Chairman
Longjang Village Council

Kathmandu, Rongjui/Sept.
03 (Agencies): Nepal nung
hopta ka tejakdang ajungben
tzümetsüng agi nübur ajunga
akoksatsüba sülen rescue
teams temi hydropower
facilities telung nung mapa
inyaka alir nembangba tonga
aitsü asoshi tanen makai
inyaktar.

Taoba hopta Langtang
Lirung tenem kolak anasa
glacier ka anenzüka alu ta
scientist temi bilema aliba nungi
long, mulushi aser tzü
meyokteper nungzüka alua
Nepal aser Tibet nung
yimtsüngtem, lenmangtem aser
aputem nungzüker ao.

Nisung 1,270 dak tema iba
lendong nung süogo aser nisung
4,700 dak tema tang tashi samar
bushir, ta ketdangsür temi
Brehostibarnü ashi.

Nepal indang National
Disaster Risk Reduction and
Management Authority
(NDRRMA) ajanga ashiba agi,
nisung tasümang 1,252
ngutetogo aser linük nung samar
aliba nisung 4,216 lir.

Mapa inyaker noklang aika
hydropower plants telung nungi
madokteti lir ta amanger aser
kar China den arütsü anasa

longpok nung alitsü südi ta ashir.
Kidanger Tibet nung nisung

21 asüba aser nisung 541
samaba osang China
ketdangsüri metetdakja lir.

Rasuwa district nung
longpok kati aiba tesem mulushi
agi nembanger aliba bulldozers
temi indoktsü meranga aliba
jakdang nungi, "Nisung karbo
takum alitsü ta onoki tang tashi
teimla lir," ta Nepalese army
engineering department nung
ketdangsür Sanjay Kc-i ashi.

"Telung nung power house
ya tuluka lir, anungji takdang
tulu lir, aser power house ajunga
memetsüngbang ama onoki
bilemer," ta pai osangbener
dang ashi.

Samar aliba kinungertem
anepdangshi parnoki meima
aliba kinunger osang angashitsü
teimla nung adenshir.

"Kübu angutsü teimla nung
anogoshi ni yagi arur. Saka
anogoshi anü talui kü teimla
samar… Nisung ajak asoshi
tebu kaji kasa kanga tongtipang
lir, saka kü tema pa ya kü takum
nung senti shilem ka liasü," ta
samar aliba engineer ka jabaso
Pratik Rana-i ashi.

Ano tesem balala nung
ketdangsür temi zip lines aser

helicopters densema aliba
osettsüset ajak amshia meta
talang nung aliba yimtsüngtem
nungi nisungtem kumzüker.
Tzümetsüng aser mulushi
nungzüka aluba ajanga jana 2.2
million tonnes shi yutsü, ta
United Nations Development
Programme (UNDP) ajanga
asadangteta lir.

Nepal yimtiba Kathmandu
nung forensic teams temi nisung
tasümang jangjatettsü atema
mapa inyaker.

Ketdangsür temi maneni
takum alirtem bushir aser
lendong matalokdang ama
kumdaktsütsü aser raksar aliba
yanglushitsü maparen-a
tenzüker, ta Nepal Ato Kilonser
Balendra Shah-i Bodhbarnü ashi.

Ki 20,000 shi yanglutsüsa
adoktsü aser yangji raksatsür
aliba ki 7,500 dena lir, ta
NDRRMA tekolakba Dharma
Raj Upreti-i ashi.

"Tesem kasa nung yi
yanglushitsü nüngdak mali,
kechiaser nüburtem ano kasa
lendongi aitsü," ta Upreti-i ashi.

Hombarnü tashinung nisung
3,400 dak tema Nuwakot aser
Rasuwa nung school ki timba
sür displacement sites 27 nung
litar, ta UN ajanga ashi.

Davos, Rongjui/Sept. 03
(Agencies): Russia Tir
Vladimir Putin-i Moscow aser
Ukraine tsüngta yimjung
tezüngzüktep agitsü lenmang ka
liasü aser Russia-i United States
den tesendaktep yanglushitsü
mulunga lir ta ashi.

Eastern Economic Forum
indang plenary session nung
jembidang, "Iba tebilemtsü
angatetteptsü atema shilem
agitsü meranger ajak dang
kanga pelar. Lenmang lir na? Ni
angatetbabo, lenmang lir," ta pai
ashi.

"US administration den
jembishinü telidak lir. Onoki US
administration den jembishinü
akar, aser tanü tashi parnok den
jembir, aser maneni jembishinü
akatsü ni imlar. United States
den tesendaktep yimya ajak
nung yanglushitsü mulunga lir."

Ajisüaka tesendaktep
yanglushitsü atema America
nunger daka keta lir, ta Putin-i
ashi. Tongtipang international
ken o bentettsü atema US Tir
Donald Trump renema lir, ta
paisa ashi.

Ukraine nung tang rara aliba
tembangtsü atema "peace deal"
ka atema inyaktsü Moscow
renema lira Putin den ano

senden amentsü renema lir ta
Trump-i ashiba sülen Putin
nungi iba o ya arur. "Pai aji
inyaktsü. Ni aji aginer, saka
yimjung tezüngzüktep asoshi
renema aliba mapang ni aji
inyakner," ta Trump-i Oval
Office nung osangbener dang
ashi.

Trump-i ashiba agi, pai
United States ya Russia aser
Ukraine den tesendaktep tajung
nung liner aser tesendaktep
tajungba akumba ajanga
shishilempaba nung tajangzük
alitsü.

Trump administration ya
Ukraine nung rara tembangtsü
aser Middle East rara nung
Moscow tashi amshidaktsütsü
asoshi jembishinütsü atema
'high-level backchannel' lapoker
ta tawa osangtem ajanga shia
arur.

Iba inyakyim nung shilem ka
ama CIA Director John
Ratcliffe-i jelia osang
mesangdongi Moscow
semdangba aser
tesüngmangtsüka US-i ayongba
G20 senden nung Russian
Finance Minister Anton
Siluanov ya ajanga indang-
indanga ajurutepa jembishinü
akatsü merangba sayur.

Lasem, Rongjui/Sept. 03
(Agencies): Indonesia indang
Central Java nung sorkari
agütsüba angati chiyongtsü
achiba sülen ano kaketshir aser
tesayur 777 chiyongtsü nung
miim chisema iba scheme
ajanga hopta ka nung nisung
shirangdaktsür 1,700 dak tema
kumogo, ta school principal
kati Brehostibarnü ashi.

Tan hopta tesem balala
asem nung iba sentong nung
sendaktepa aliba 'food
poisoning' mechi Indonesia
nunger  nisung 950
shirangdaktsü, ta
parliamentary commission
züngsem kati ashi.

Tanur million aika achi-
ajemtsü tajungba kumdaktsütsü
atema Tir Prabowo Subianto-i
taoba küm sen dollar billion aika
jenjang 'free meal programme'
ta tenzük, saka iba scheme
nung ochimashi inyakba lir ta
tai tonglokja lenirtem melen
aser nisung aika iba chiyongtsü
nung miim chisemer.

Lasem, Central Java nung
senior high school ka nung
Bodhbarnü angati chiyongtsü
achiba sülen kaketshir 752
aser tesayur 25 saktsü-pokshi
agi meneper lir, ta iba school
principal Juhartutik-i ashi.

Lasem nung kaketshir nem
'grilled chicken' agütsü. Iba
chiyongtsü lema magütsüdang
chiyongtsü tendanger kati
chiyongtsü kar anülar aliba
angu, ta Juhartutik-i ashi.

Yangji doctor kati kaketshir
aser tesayur 15 mozükidang
munga lir ta ashi.

Mongulbarnü Sidoarjo, East
Jaa nung kaketshir 664 shirang,
ta yangji ketdangsür kati ashi.

Bodhbarnü ano East Java
nung aliba Nganjuk yimti nung
nisung 49 aser West Sumatra
region kübok Agam nung
nisung 237 chiyoingtsü nung
miim chisem, ta ashir.

Sen $12.94 billion jenjang
sentong ketdangsür National
Nutr it ion Agency nungi
chiyongtsü nung miim

Russia-i US den tesendaktep
yanglushitsü mulunga lir: Putin

Indonesia nung nisung 1,700 dak tema angati chiyongtsü agi shiranger
chisemba dak sendakba nung
sangdong kecha agüja mali.
Parnoki Sidoarjo case dak
sendakba sorochiokba tesem
Bodhbarnü shibangtsü.

September 1 tashinung
nisung 50,000 shi chiyongtsü
nung miim chisemba agi
kongshiogo ta ashir.

Aiben chiyongtsü yimya
meshidaki rizünga ayuba aser
sor aliba chiyongtsü tem menur
agütsüba tenüng sa asener.

"Meyipa kecha mangutsü ta metetaka
nüngdakba pur odang yariang."

B I L E M D A N G A N G

1st Nagaland State Judo Championship Sept 10 nungi asayatsü China Masters: Kidambi Srikanth
quarterfinals-i iogo

Mokokchung, Rongjui/
September 3 (TYO):
September 10 nungi tenzüka
anogo asem nü yangi Eden
Academy School Mokokchung
nung mezüngbuba Nagaland
State Judo Championship 2026
akatsü sentong renema lir, ta
Brihostibarnü Nagaland Judo
Association (NJA) Tir, I.
Temsu Jamir-i osangbener
senden ka Eden Academy nung
akadang metetdaktsü.

Tang tashi nung Nagaland
kübok district 8 nungi arishi küm
aser asaya telemsa balala nung
tetsür/tebur aser tanur/tain ajak
senteper parnok noklang asem
shi-i shilem agitsü asoshi tenüng
züluoka lir, ta pai metetdaktsü.

Iba championship nung Judo
Federation of India (JFI)-i latetja
akaba temzüng ozüng nung
ajemdaker national certified
referee par pezü den ano trained
referee-temi asayamungji
achayangtsü, ta pai ashi.

Judo ya martial arts ka lir
aser ibai Nagaland nungbo
asaya tasen ka lir. Nagaland
Judo Association ya 25th May,
2019 nü Judo asaya nüngtugu

kümdakja renloka bener aoba
den International level tashi
nung shilem agidaktsütsü
nükjidong yur tenzükba lir, ta
tirisa ashi. State nung iba asaya
tasen süaka tan aruya aliba
championship nung shilem
agitsüpur imlaba dang nungi
kanga longsoa aruba ngua
kanga pela-a bilemer, aser ibai
onok asoshi tajungshiba tulu lir,
ta paisa shisem.

Iba asayamung ya shinga
telok nungia teyari (sponsor)
medeni Association-i dang
senotsü ajak eintoka ayonger.
Takok angur nem certificate,
medal, trophy aser memento
agütsütsü, ta Tirisa metetdaktsü.

NJA ya Judo Federation of
India (JFI) nung züngoktsü
(affiliate) asoshi tang mapa
teinyakdak lir, JFI nung kodang
züngokdir yangji maongka aika
sentaka lir. Züngokba maparen
atemaji iba asayamung ya NJA
atema kanga tongtibang sentong
ka lir, ta paisa metetdaktsü.

Iba ama championship
ayongba ajanga sempet
aketertem metettsü, tetoktepba
sabang lapoktsüba den state

nung tera tonga lur (grassroots)
state, national & international
level balala nung tokteptsü
mangdang aliba NJA
ketdangpurisa lemsatep.

Iba asayamung dak sentakba
osang tali tejangjaba
metetnürtemi NJA President, I.
Temsu Jamir (9436006256)
mesüra NJA General Secretary,
Somnath Chakraborty
(9862267702) den
tongteprateptsü akok.

NJA-i achayanga state nung
Judo asaya renloktsü atema
mapang shia coaching class den
training, tetoktepba/tetendangba
aser grading tatidang-tem agia
arudar. Association atema
tapak tasen ka asütsüsa 2023
nungto Khelo India Dus Ka
Dum mapatong kübok
Nagaland nung tetsür temeja
atema first state-level Judo
tournament ka "Empowering
Women Through Sports" omen
dak rangloker Mokokchung
nung ayongzüka kaogo. Iba dak
alaka NJA-isa state nung Judo
asaya renloktsü asoshi maparen
balala inyaka aruba parnokisa
lemsatep.

Rongjui/September 3, 2026
(Agencies): Sports Ministry-i,
2026 Asian Games nung shilem
agitsü atema Indian contingent
agizükogo. Aichi-Nagoya,
Japan nung September 19 nü
nungi tenzüka asayatsü aliba iba
asayamung nung asayar 503
asaya 36 nung shilem agitsü
renema lir.

Ministry-isa asayartem
meina aotsü atema coach aser
team official 246 agizükogo,
anungji ajak senteper India
contingent nung züngsem 768
asütsü.

Taoba mapang asayar 492
asayadaktsütsü atema agizüker
aliba dang nungi tang timba
kümogo. Squad nung athletics
asayartem timba bendenloka
mezüng asayar 73 aliba tang 79
kümogo. Surfer-a pezü squad
nung bendenlokogo aser iba
ajanga India asaya 36 nung
asayatsü jangjaogo.

Contingent nung staff
züngsem 19 lir, kong chef de

mission Sahdev Yadav aser
chief medical officer Dr
Dinshaw Pardiwala nata
densema lir.

Athletics atema coach aser
support staff timba asütsü.
Ministry-i züngsem 31
agizükogo, kong national coach
P Radhakrishnan kübok coach
20 densema lir.

Neeraj Chopra yiruba ajanga
masayatettsü, saka pa indang
coach Jai Chaudhary and
physiotherapist Ishaan
Marwaha na support staff nung
densema lir. Athletics Director
aser Reliance Foundation Head
Coach James Hillier-a shimogo.

Tebur aser tetsür Cricket
asaya atema support team nung
züngsem 20 lir. VVS Laxman
lenisüba nung tebur team
asayatsü aser tetsürtem coach
Amol Muzumdar asütsü.

Hockey contingent nung
züngsem 40 lir aser parnok
atema support staff 14 simogo.
Iba telok nung coach trok aser

physiotherapists asem
densema lir.

Shooting atema support
staff 17 aser coach 11
agizükogo. Parnok rongnung
High Performance Director
Pierre Beauchamp, trap coach
Peter Wilson aser pistol
specialist  Samaresh Jung
nunger densema lir.

Weightlifting team ya maneni
national coach Vijay Kumar-i
anir asayatsü, kong Mirabai
Chanu densema lir.

Maneni boxing asayar 11
support staff ti-i meiner aotsü.
Iba telok nung tetsür High
Performance Director Santiago
Nieva aser tebur chief coach C
A Kuttappa nata shima lir.

Badminton atema asayar 20
shimogo aser parnok ya
national coach Pullela
Gopichand aser bendanger
coach Indonesia nunger
Irwansyah aser Malaysia
nunger Tan Kim Her nunger
tawabangba kübok asayatsü.

Rongjui/September 3, 2026
(Agencies): Mongolbarnü
China Masters Super 750
badminton tournament nung
Kidambi Srikanth-i kanga junga
asayateta Canada nunger world
No. 9 asayar Victor Lai
tsükdaktsüogo.

Arishi küm 33 tain India
nunger asayar, shiba taoba
mapang world No. 1 aser 2021
World Championships silver-
medallist lir, pai Lai 21-18, 21-
19 agi akok, shiba taoba ita New
Delhi nung World
Championships asayaba
mapang bronze medal ngua
liasü.

Srikanth shiba iba küm
tetenzüklen US Open Super 300
final tonga asayaogo, pa taruba
asaya Hong Kong nunger
asayar Lee Cheuk Yiu den
asayatsü.

Game anaprongla nung
tetenzüklenbo Srikanth tesülen
liasü aser kanga toktepa
asayarang asaya koka liasü.
Mezüngbuba game nung tena 3-
3 ta point kasasa liasü aser iba
sülen 7-3 agi Lai tejakdang
aküm

Break tashi nung lai 11-9 agi
tejakdang liasü aser iba sülen
maneni pa 15-11 agi tejakdang
aküm. Ajisüaka Srikanth-i

metoktsüi kanga meranga asaya
aser point pezü atonga ngua
point 15-15 aküm. Iba sülen
Srikanth-i tanem tanemi tajunba
asayateta 18-16 agi pa point
timba aküm aser asaya 21-18
agi koka liasü.

Tanabuba game nunga 5-9 ta
Srikhanth tesülen ser asaya
tenzük. Point 14-9 ajungba
mapang tashi nunga Lai-i asaya
azüoker liasü, saka Srikanth-i
point arishia tua 18-18 aküm
aser iba sülen Lai nem point ka
dang ngudaktsür asaya akok.

Lai, shibai taküm Indonesia
nung mezüngbuba Super 1000
title ka koka liasü, pai Srikanth-
i tanen makai attack süa
asayaba menokdangteti liasü.

Tetsür kija asaya nung Tanvi
Sharma tanabuba round nung
Japan tsür world No. 9 Tomoka
Miyazaki-i tsükdaktsüogo.

Tawa Taipei Open World
Tour Super 300 koker alila yagi
kanga meranga asaya saka 17-
21, 21-18, 16-21 agi asaya
mekoki liasü.

Maneni tarep temeyoktep
asaya nung India nunger Dhruv
Kapila aser Tanisha Crasto nata
18-21, 18-21 agi Chinese Taipei
nunger tarep Liu Kuang Heng
aser Hsu Yin Hui nati
tsükdaktsüogo.

Rongjui/Septemeber 3, 2026
(Agencies): Yiruba ajanga ita
ishika masayai lir asayashi
tenzükba sülen Carlos Alcaraz-
i maneni kanga junga asaya-a
US Open tanabuba round koka
tasembuba round tongtetogo.
Tetsür kija asaya nung defending
champion Aryna Sabalenka-ia la
tata asaya kokogo.

Kasa asayamung nung
Daniil Medvedev, Ben Shelton,
Jessica Pegula, Emma Navarro,
aser Frances Tiafoe nunger
ajak tasembuba round-i iogo.

Arthur Ashe Stadium nung
tanabuba round asayaba
mapang Alcaraz-i mezüngbuba
set bo makok, saka meyipa tur
pai 4-6, 6-0, 6-3, 6-2 agi Jaime
Faria koka liasü.

Tetsür kija asaya nung world
No. 1 asayar Sabalenka-i kanga
junga asaya-a Russia tsür
qualifier Polina Iatcenko 6-1, 6-
1 agi ayong ayonga kokogo.

Maneni tebur kija asaya
nung 2021 champion
Medvedev-i, 6-1, 6-3, 7-5 agi
US nunger wildcard asayar
Sebastian Gorzny koka liasü.

Tetsürtem rongnung third-

ranked Pegula-i minute 56 nung
dang 2020 Australian Open
champion Sofia Kenin 6-3, 6-1
agi kokogo, aser la taruba asaya
Leylah Fernandez den asayatsü
jangjaogo.

Tebur kija asaya nungsa
eighth seed Shelton-i Poland
nunger asayar 6-3, 5-7, 7-6(3)
agi akok, aser Navarro-ia külem
America nunger asayar Caty
McNally 3-6, 6-2, 6-3 agi koka
liasü. Tiafoe-i 6-3, 7-6(2), 7-5
agi Rei Sakamoto akok, saka
tetsür kija asaya nung 2017
champion Sloane Stephens bo
Marta Kostyuk-i 6-1, 7-5 agi
tsükdaktsüogo.

Wimbledon champion Linda
Noskova-ia 6-4, 6-2 agi
Thailand tsür Lanlana
Tararudee kokogo aser
Karolina Muchova-i Katie
Boulter 6-1, 6-0 agi koka liasü.

Maneni lucky loser Bu
Yunchaokete-i 12th seed asayar
Rafael Jodar akok, Alex
Michelsen-i 6-3, 6-4, 6-4 agi
Brandon Nakashima akok aser
Alex de Minaur-ia Italy nunger
qualifier Andrea Guerrieri 6-2,
6-2, 6-4 agi kokogo.

Asian Games atema sports ministry-i asayar 503 agizükogo

US Open: Alcaraz aser Sabalenka
na tasembuba round-i iogo

